
Archangelis vero in Dei familiaritate et virtutibus , quia in

omnibus bonis se fortiter exercuerat , et virtuosis exemplis ,

imo et Dei accensa 2clo , correptionibus multos ad Deum

convertebat . Item aliis tribus Angelorum Ordinibus similis

inventa est , quia fortis et potens contra dæmones et vitia

fuit , et Dei imaginem , quam in se immaculatam repræsenta -

bat , tam in se quam in omnibus hominibus verebatur et dili -

gebat , et quĩa intenta et devota oratione Dominum diebus ac

noctibus adorabat . Summis quoque Angelorum Ordinibus

coæqualis inventa est , tum propter deliciosam et amœnosam

Dei in ea requiem , tum propter cognitionis Dei in ea pleni -

tudinem , tum propter amoris præcipuum in ea fervorem .

Beata igitur Maria Virgo et beatus Joannes Evangelista ,

animam ejus ante thronum gloriæ præsentabant . Quam

Dominus Jesus Christus inter amplexus suos amantissime

suscipiens , et ante conspectum Dei Patris statuens , in hono -

rem sponsæ suæ dulciter decantabat : Hæc est quæ nesci -

vit thorum in delicto , etc . Hæc est quæ ioto corde et totis

viribus me dilexit ; Hæc est quæ pura mente mihi adhæsit . 5

In corona quoque sua Christi passio , quam valde diligebat ,

et amor et castitas speciali dignitate supereminebant . Simi -

liter in vestibus ejus hæc tria excellere et omnem decorem

ejus visa sunt perlustrare .

ANe

DE ANIMXA B. DE BAR SANCTIMONIALIS.

rEM cum Religiosa quædam persona agonizaret , vidit Do -

minum Jesum Christum jibi præsentem , et tenentem lin -

teum candidissimum ante os infirmæ , quasi in eo animam

ejus recepturus . Quæ statim ut defuncta est , celebrata est

pro anima ejus Missa , in cujus initio Dominus Jesus Chris -

tus , Virginum sponsus , visus est ad altare accedere , et effun -

dere super illud magnum thesaurum ; per quod significa -
batur quod omnia sua , etiam beatissimam passionem suam ,
obiulit Deo Patri pro anima illa . Deinde beaia Virgo
Mater obtulit varia ornamenta , quibus solent ornari sponse
nuptiarum iempore ; quæ significabant omnia opera quæ
Dominus operatus est in illa . Et hæc obtulit beatissimæ

Trinitati in laudem et gloriam , in supplementum decor iset

glori novæ sponsæ Filii sui, pro gaudioadventus ejus . Etcum

elevaretur hostia , visus est Dominus quasi stans in altari ; et
inclinans se ad sacerdotem ait : « Voluntas tua voluntas mea
est . » In his verbis cognovit quod desiderium sacerdotis illa
hora fuit ut anima plene absolveretur . Quod et factum est ;
et cum perventum esset ad Agnus Dei , et sacerdos corpus
Dominicum percepisset , venit illa anima in specie virginis
pulcherrimæ ad altare , et Dominus inclinans Se Osculatus est

eam ; per quod dulcissimum osculum consecuta est cœlestis
vitæ ſelicissimum consortium .

Finita Missa , cum sacerdos daret benedictionem , auditæ
sunt voces in aere psallentium , tympanis et citharis et om -
nium musicorum generibus , ut fieri solet in nuptiis rega -
libus . Susceptaque est anima illa in consortium Angelorum
et Sanctorum , cum ineffabili lætitia sustentantes Se supra
domum in qua corpus jacebat , quousque commendatio pera -
gereturex more ; tunc gaudentes animam ad cœlestia deduce -
bant .

Aͤltera die , dum corpus tradendum erat sepulturæ , iterum
Dominus in Missa visus est , et anima cum magno comitatu

virginum advenit , decorata rosis aureis , tamquam sponsa
noviter domum introducta . Post hæc ad Offertorium Do —
mine Jesu Chniste , Dominus blande conversus ad animam

Novam

Virgo Mater

suo .

Post Missam

dixit : eVade nune , et offer Patri meo omnia , quæ hesterna

die pro te obtuli , cum Matre mea , quia omnia sunt ad tuam

beatitudinem sempiternam . Tunc illa accedens cum mul -

titudine virginum obtulit thesaurum illum pretiosissimum

à Domino sibi datum . Singulæ quoque virgines obtulerunt

omnia , quæ in eis beatissima Trinitas operata est magnalia

pro sua collega . Sicque virgines illæ altare circumgirabant ,

habentes inter se novam illam sponsam ;
choream ducebant

jucundissimam , quousquèe
Missa esset finita . Dehinc levantes

se in aere supra locum , quo corpus tradebatur sepulturæ ,

psallebant Domino laudes , usque dum omnia ibidem essent

peracta . Tunc iterum percutientes tympana , hymnis cœles -

tibus ducebant sponsam illam , beatam scilicet animam , in

thalamum sponsi immortalis , cui est honor et gloria per

æterna sæcula . Amen .

O felix anima , o vero Dei gratia et nomĩine Berthal quæ pro

singulari munditia tuæ innocentissimæ vitæ , Angelorum

Domino indissolubili amoris vinculo sociaris, Sequens Agnum

quocumque ierit ! nostri quoque memorare in abundantia

tuarum deliciarum .

Sicut Dominus visus est pro hac anima se offerre Deo Pairi ,

sic pro omnibus Spiritalibus , qui hic pro amore uo omnia

reliquerunt , se offert , cum post mortem non habeant qui pro

eis oblationem faciat ; quod pius Dominus per seipsum di -

gnatur supplere .

1. latine , Lucia .

